
PENAUNG 

YB Dato' Haji Haris bin Kasim

Setiausaha Kerajaan Negeri Selangor

KETUA EDITOR

Nurulhaizan binti Haji Rais

PENASIHAT

Nor Azurah binti Nasir

SIDANG EDITORIAL

Muhamad Ashriq bin Haji Masri

Nur Fariza binti Daud

Adib bin Aziz

Nur Syazwani binti Salim

FOTOGRAFI

Ahmad Fadhli bin Yahya

Nadzir Asri bin Khairi



"Sebagai kepimpinan baharu, saya amat mengharapkan
sepenuhnya komitmen dan kerjasama daripada seluruh
penjawat awam di Negeri Selangor dalam memastikan
rencana yang telah digariskan, dapat kita realisasikan
bersama. Perkhidmatan Awam, menjadi Jentera
Perkhidmatan Utama untuk penyampaian dan pelaksanaan
segala dasar, agenda serta inisiatif"

 HARI PERTAMA SEBAGAI

YB DATO' HAJI HARIS BIN KASIM
PUNCH IN

YB SUK



03
November Pejabat SUK Selangor

YB Dato’ Haji Haris bin Kasim memulakan hari pertama tugasnya sebagai YB Setiausaha Kerajaan
Negeri di Bangunan Sultan Salahuddin Abdul Aziz Shah, Pejabat Setiausaha Kerajaan Negeri (SUK)
yang berkuatkuasa pada 1 November 2021. 

Beliau yang berpakaian sut kelabu disambut tiba oleh YBrs. Tuan Haji  Mohamad Zahri bin
Samingon, Timbalan Setiausaha Kerajaan (Pengurusan) di Bangunan SUK sambil diiringi oleh
pegawai-pegawai kanan dan kakitangan kerajaan negeri pada jam 7.45 pagi.

Sebagai simbolik, YB Dato’ Haji Haris kemudian melakukan ‘punch in’ kad untuk memasuki
pejabatnya pada jam 7.50 pagi. Setelah selesai sesi fotografi, beliau turut beramah mesra dengan
pegawai-pegawai kanan Pejabat SUK Selangor. 

Sementara itu, satu sesi serah tugas oleh YB Dato’ Azmi Diron, Mantan YB Setiausaha Kerajaan
Negeri kepada YB Dato’ Haji Haris sambil disaksikan YAB Dato’ Seri Amirudin Shari, Dato’ Menteri
Besar Selangor yang telah diadakan di Kediaman Rasmi YAB Dato’ Menteri Besar Selangor.

Dengan Kehadiran YB Setiausaha Kerajaan Negeri yang baharu, akan menambah semangat untuk
terus berbakti bagi mencapai kejayaan dalam pelbagai sektor. Selain itu, semua warga Pentadbiran
Kerajaan Negeri Selangor perlu memberi sokongan padu, komitmen yang tinggi dalam mencapai
serta menjayakan setiap agenda dan perancangan yang telah dirancang.

Sebelum ini, YB Dato’ Haji Haris menjawat jawatan sebagai YB Pegawai Kewangan Negeri Selangor.

Majlis Angkat SumpahMajlis Angkat Sumpah  
Simpan RahsiaSimpan Rahsia

YB Dato’ Hj. Haris Bin Kasim, dilantik sebagai
Setiausaha Kerajaan Negeri Selangor yang baharu,
berkuatkuasa pada 1 November 2021.

Pelantikan Dato’ Hj. Haris yang sebelum ini menjawat
jawatan Pegawai Kewangan Negeri Selangor adalah
bagi menggantikan YB Dato’ Nor Azmie Diron yang
bertukar ke Jabatan Perkhidmatan Awam, Putrajaya.

YB Dato’ Hj. Haris telah mengangkat sumpah simpan
rahsia rasmi di hadapan YAB Dato’ Seri Amirudin
Shari, Dato’ Menteri Besar Selangor dan juga
disaksikan oleh barisan EXCO, di bilik Majlis Mesyuarat
Kerajaan Negeri (MMKN) Negeri Selangor. 

YB Dato’ Haris juga menandatangani surat akur janji
tersebut bagi mencurahkan sepenuh taat setia kepada
pemerintah dan memberikan yang terbaik dalam
pentadbiran Negeri Selangor.

03
Disember 

Bilik Sidang Video, Tingkat 19

Dato' Mahmud bin Abbas
14 Oktober 2021

KETUA PEGAWAI
EKSEKUTIF PKNS

Puan Sabrina binti Adnan
4 Oktober 2021

Tuan Khairi Azali bin Ibrahim
4 Oktober 2021

PEGAWAI DAERAH PDT
SEPANG

SESI SERAH SURATSESI SERAH SURATSESI SERAH SURAT
Pegawai Kanan Kerajaan

DATO'BANDAR MBPJ
En. Mohd Azman bin Md Amir

21 Oktober 2021

TIMBALAN PENGARAH
KEWANGAN NEGERI



37 ANGGOTA TELAH TAMAT

LATIHAN KURSUS ASAS

PEMBANTU PENGUATKUASA


SELANGOR
Siri 1/2021

Seramai 37 anggota pembantu penguatkuasa telah tamat
menjalani latihan Kursus Asas Pembantu Penguatkuasa
Selangor Siri 1/2021 dengan jayanya.

Bagi meraikan peserta kursus, suatu majlis telah diadakan pada
14 Oktober 2021 bertempat di Pusat Latihan Penguatkuasa
Selangor (PULAPES), Jugra yang telah disempurnakan oleh YB
Dato’ Nor Azmie Diron, Setiausaha Kerajaan Negeri Selangor.

Menurut Dato’ Nor Azmie, semua peserta kursus telah
didedahkan dengan pelbagai modul seperti pengetahuan asas
undang-undang, tatacara kerja dalam penguatkuasaan,
hinggalah ke modul menguji ketahanan fizikal kawad. Semua
perkara ini perlu difahami oleh peserta dan sudah sampai
masanya untuk mereka memberikan kepimpinan terbaik,
bertindak dengan cara berkesan dan sentiasa berintegriti dalam
menjalankan perkhidmatan. 

Penyertaan pada kali ini hanya menumpukan penguatkuasa
daripada Pihak Berkuasa Tempatan (PBT) memandangkan
kursus ini amat bermakna dan penting untuk pengesahan
jawatan mereka.

14
Oktober 

Pusat Latihan Penguatkuasa Selangor (PULAPES),

Jugra



Peserta kursus telah diberi penilaian pencapaian yang dibuat oleh Urusetia PULAPES
bagi pemilihan penerima-penerima anugerah berdasarkan komitmen yang diberikan
sepanjang kursus. Terdapat lima anugerah yang diberi iaitu Anugerah Akademik Terbaik,
Anugerah Kawad Terbaik, Anugerah Aktiviti Luar Terbaik, Anugerah Kepimpinan Terbaik
dan Anugerah Keseluruhan Terbaik.

Pada majlis tersebut, peserta telah mempersembahkan pertunjukan kawad kaki dan
kawad senyap serta perbarisan keluar padang dan lintas hormat oleh Brass Band
Rejimen 502 Askar Wataniah.

SAMBUTANSAMBUTAN
MAULIDURMAULIDUR
RASULRASUL
Rasulullah Model “Servant Leadership”

Auditorium Dewan Jubli Perak pada pagi ini bergema
dengan alunan merdu bacaan selawat ke atas
junjungan Nabi Muhammad S.A.W. bersempena
mengingati kelahiran Nabi Muhammad S.A.W. dalam
Sambutan Maulidur Rasul bagi tahun 1443H. Ceramah
kali ini bertemakan Rasulullah Model “Servant
Leadership” telah disampaikan oleh penceramah
terkenal iaitu Ustaz Don Danial Don Biyajid, Pensyarah
Kolej Universiti Islam Malaysia atau dikenali dengan
panggilan Ustaz Don.

Antara inti pati ceramah yang disampaikan oleh Ustaz
Don adalah tentang keagungan Rasulullah S.A.W dan
betapa pentingnya kita sebagai umat Baginda
Rasulullah S.A.W. ini sentiasa mengasihi kekasih Allah
ini. 

Mungkin kita mempunyai jutaan rujukan tokoh dan
pemimpin yang menjadi idola. Namun, ia tidak dapat
menandingi keunggulan keperibadian Rasulullah
S.A.W. sebagai ketua kepada keluarga, masyarakat dan
negara, apatah lagi umat manusia di seluruh alam.

Kita perlu sedar bahawa ALLAH menjadikan kita untuk
beribadah kepada ALLAH, tetapi kebanyakan kita
terlalu sibuk dengan mengejar dunia. Inilah masa
untuk kita berubah untuk menjadi hamba ALLAH dan
bukan diperhambakan oleh dunia.

Majlis ini merupakan anjuran Kelab SUK Selangor
dengan kerjasama Jawatankuasa ISO Syariah Bahagian
Pengurusan Sumber Manusia.

Auditorium, Dewan Jubli Perak
14

Oktober 

B
U

LE
T

IN
@

SU
K

 | 
O

K
T

-D
IS

 

08





Sambutan Maulidur
Rasul

e-pelanggan:Hari
Bertemu Pelanggan
Secara Maya

Pejabat Setiausaha Kerajaan Negeri Selangor (SUK) hari ini
membuka ruang seluasnya kepada masyarakat untuk
menyalurkan aduan, mendapatkan info terkini mengenai
perkhidmatan dan bertanyakan soalan kepada Pejabat SUK
dengan mengadakan Hari Bertemu Pelanggan secara maya.
 
Kaedah interaksi yang akan digunakan ialah menggunakan
aplikasi Chat melalui sistem online
http://epelanggan.selangor.gov.my di mana membolehkan
orang ramai mendapatkan penjelasan serta bertanyakan
soalan dan maklumbalas akan dijawab secara terus dari
pegawai-pegawai yang terlibat. 

Hari Bertemu Pelanggan secara maya ini merupakan kaedah
komunikasi dua hala dan merupakan usaha Pejabat SUK yang
mahu mendekati masyarakat dan mempermudahkan urusan
orang ramai.

Program ini berlangsung mulai jam 9.00 pagi hingga 12.00
tengah hari melibatkan Cawangan Perkhidmatan, Cawangan
Biasiswa & Pinjaman Pelajaran, Cawangan Prestasi & Kualiti,
Cawangan Pengurusan Kaunseling dan Psikologi, Cawangan
Pembangunan Organisasi, Unit Pentadbiran, Cawangan
Latihan dan Kompetensi, Pusat Latihan Awam Selangor (PLAS
/ PULAPES), Unit Pendidikan Tinggi, Unit Bina Insan, Unit
Pembangunan Sosial dan Unit Pendidikan.

22
Oktober 

Makmal Cyber, Bahagian Pengurusan Maklumat,
 Pejabat SUK Selangor



MAJLIS MOU KERAJAAN NEGERI,
STDC & SIEMENS
01

November 
Le Meridien, Putrajaya

1 November 2021 telah berlansungnya majlis menandatangani Memorandum Of Understanding
(MoU) antara Kerajaan Negeri Selangor yang diwakili oleh Pusat Pembangunan Kemahiran
Teknikal Negeri Selangor (STDC) dan Siemens Malaysia bertempat di Le Meridien, IOI City
Putrajaya. 

Majlis berlangsung dengan kehadiran YAB Dato’ Menteri Besar Selangor Dato’ Seri Amirudin
Shari, dan diiringi Setiausaha Kerajaan Negeri, YB Dato’ Haji Haris Kasim, Pengerusi STDC,
Dato’ Zamani Ahmad Mansor dan Ketua Pegawai Eksekutif Siemens Malaysia, Adam Yee.

Pelaksanaan Program Inisiatif Kemahiran Teknikal Dan Ikhtisas Smart
Selangor (IKTISASS) adalah antara agenda Kerajaan Negeri untuk
pembangunan dibawah kluster industri termaju dengan mempelopori
bidang industri automasi dan digitalisasi. Ia juga merupakan sebahagian
sumber manusia dan kebolehpasaran mahasiswa serta lepasan sekolah
bagi memenuhi keperluan industri. Program-program dibawah inisiatif
IKTISASS dirangka berorentasikan keperluan dan kelestarian aktiviti
perindustrian di Negeri Selangor. 

Seperti sedia maklum SIEMENS merupakan sebuah syarikat inovator
global yang berfokus pada digitalisasi, elektrifikasi dan automasi untuk
proses pengilangan dan pembuatan, juga merupakan peneraju dalam
penjanaan dan pengedaran tenaga elektrik, infrastruktur pintar, dan
sistem tenaga teragih. 

Melalui kerjasama ia juga bagi merapatkan jurang bakat dan memenuhi
keperluan industri dalam aspek kemahiran IR 4.0. Kerajaan Negeri
berhasrat untuk meneruskan kecemerlangan sektor pelaburan dan
perindustrian yang menjadikan Selangor sebagai negeri perindustrian
utama negara. Kerajaan negeri melalui inisiatif IKTISASS telah merangka
pembangunan Program Pendidikan Professional dengan penawaran
persijilan professional hasil inisiatif bersama ICP pengelola teknologi
yang dilantik sebagai rakan industri melalui kerjasama yang dijalankan.



Majlis Pelancaran Program

PEMONTERAN
PEJABAT SUK
SELANGOR

03
November

Bilik Gerakan Negeri

Program Pementoran Dalam
Perkhidmatan Awam merupakan salah
satu program yang terkandung dalam
Pekeliling Perkhidmatan Bil. 18 Tahun
2005: Panduan Aplikasi Psikologi Dalam
Pengurusan Sumber Manusia Sektor
Awam. 

Melalui Cawangan Kaunseling, Bahagian
Pengurusan Sumber Manusia, telah
mengadakan suatu Majlis Pelancaran
Program Pementoran Pejabat SUK
Selangor yang diadakan pada 3
November 2021. Program tersebut
disempurnakan oleh Tuan Hj. Mohamad
Zahri bin Samingon, Timbalan
Setiausaha Kerajaan (Pengurusan) dan
diiringi oleh Puan Siti Azrah binti Mohd
Ibrahim, Setiausaha Bahagian
Pengurusan Sumber Manusia. Program
ini melibatkan kesemua 14 bahagian
dalam Pejabat SUK Selangor.

MENTOR
MENTEE

Pementoran adalah program latihan
dalam perkhidmatan yang menggunakan
konsep saling berkongsi pengetahuan,
kemahiran dan pengalaman 'tacit
knowledge' antara pekerja lama dengan
pekerja baru. Proses pembelajaran ini
dijalankan secara tidak formal dan tidak
melibatkan kos kepada agensi.

Skop pementoran dalam Perkhidmatan
Awam meliputi bagaimana seseorang
pegawai yang cemerlang memindahkan
pengetahuan kerja, 'tacit knowledge' dan
sokongan kepada perkembangan kerjaya
menti yang baru berkhidmat atau baru
dinaikkan pangkat.

Perkongsian pengalaman ini akan
melibatkan aktiviti pembentukan
karaktor menti serta pembangunan dan
pemantapan kompetensi peribadi, sosial,
profesional dan budaya.



Majlis
Perhimpunan
Penjawat Awam
bersama YAB DATO' MENTERI BESAR SELANGOR

Majlis Perhimpunan Penjawat Awam Bersama YAB Dato’
Menteri Besar Selangor yang dihoskan oleh Pejabat
Setiausaha Kerajaan Negeri Selangor telah diadakan
dengan jayanya pada 8 November 2021 yang lepas.

Pada kali ini perhimpunan ini diadakan secara hibrid
iaitu secara fizikal yang dihadiri oleh ketua-ketua
jabatan dan pengurusan tertinggi manakala secara atas
talian menerusi platform Microsoft Teams atau menerusi
siaran secara langsung di Facebook Media Selangor
oleh semua kakitangan kerajaan. Majlis disempurnakan
oleh YAB Dato’ Seri Amirudin Shari, Dato’ Menteri Besar
Selangor.

Apa yang menariknya, ini merupakan perhimpunan
pertama YB Dato’ Haris Kasim sebagai Setiausaha
Kerajaan Negeri Selangor setelah dilantik pada 1
November 2021.

08
November

Auditorium, Dewan Jubli Perak

Dalam ucapan aluan, YB Dato’ Haris menggesa agar penjawat awam perlu memastikan bahawa,
penyampaian perkhidmatan mempunyai nilai kepada rakyat dan tumpuan harus diberi kepada usaha
untuk mengurangkan kekangan birokrasi, supaya kita sebagai penjawat awam dapat membantu
segenap lapisan masyarakat. 

“Sebagai contoh, mana-mana peraturan yang didapati tidak lagi berkesan, wajar diteliti semula dan
ditambah baik. Permudahkanlah proses penyampaian perkhidmatan mahupun permohonan bantuan
kepada rakyat. Setiap permohonan harus dipertimbangkan dengan sebaik-baiknya, dengan segera dan
tanpa berlengah. Lantaran itu, aspek 'delivery' atau penyampaian ini, perlu berdarah daging dan
bersebati dengan penjawat awam di Negeri Selangor, sampai kepada tahap apabila disebut tentang
Penyampaian Yang Cekap, ia seharusnya sinonim dengan kita semua. Itulah setinggi-tinggi matlamat
yang kita dambakan”, kata YB Dato’ Haris dalam ucapan beliau.

Dalam ucapan amanat, YAB Dato’ Seri Amirudin Shari juga turut mengingatkan penjawat awam supaya
mempunyai sikap daya tahan uji yang tinggi untuk mengharungi pelbagai cabaran baharu, di samping
meneroka peluang yang ada. 

Bertempat di Taman Tasik Millenium,
Kuala Kubu Bharu, Hulu Selangor telah
berlangsung Majlis Perasmian Sambutan
Hari Hutan Antarabangsa (HHA) dan
Pengisytiharan Wilayah Central Forest
Spine (CFS) Peringkat Negeri Selangor.
Sambutan ini diadakan bersempena
pengisytiharan Kuala Kubu Bharu
sebagai Wilayah Central Forest Spine
(CFS) bagi negeri Selangor. Program
CFS ini merupakan satu inisiatif di
peringkat kebangsaan berdasarkan
Rancangan Fizikal Negara Ke-2 dan
melibatkan pelaksanaan beberapa negeri
di Semenanjung Malaysia termasuklah
Selangor.

MAJLIS PERASMIAN
SAMBUTAN HARI

HUTAN
ANTARABANGSA

(HHA) DAN
PENGISYTIHARAN

WILAYAH CENTRAL
FOREST SPINE (CFS)
PERINGKAT NEGERI

SELANGOR



11
November

Taman Tasik Millenium, 
Kuala Kubu Bharu, 
Kuala Selangor

Ucapan aluan telah disampaikan oleh YBhg. Dato’ Mohd
Ridza bin Awang, Ketua Pengarah Perhutanan
Semenanjung Malaysia. Majlis ini juga telah dirasmikan
oleh YAB Dato’ Seri Amirudin Shari, Dato’ Menteri Besar
Selangor. Gimik pelancaran terlihat unik dimana bermula
dari Puncak Bukit Batu Pahat, peluncur melakukan aktiviti
paragliding membawa Buku Rancangan Pengurusan
Central Forest Spine (CFS) Negeri Selangor (2020-2029)
sebagai simbolik perasmian dan memberikannya kepada
maskot Harimau Bintang untuk diserahkan kepada YAB
Dato’ Menteri Besar Selangor. Seterusnya YAB Dato’
Menteri Besar dan dif-fif kehormat dibawa ke Tapak
Tanaman Pokok untuk acara menanam pokok sebagai
tanda sambutan Hari Hutan Antarabangsa.

Hadir bersama di dalam majlis itu YB Tuan Hee Loy Sian,
Pengerusi Jawatankuasa Tetap Alam Sekitar dan Teknologi
Hijau, YB Setiausaha Kerajaan Negeri Selangor, Dato’ Haji
Haris bin Kasim, YBhg. Dato’ Ahmad Fadzil bin Abdul 
Majid, Pengarah Jabatan Perhutanan Negeri Selangor
dan lain-lain Ketua Jabatan di peringkat persekutuan,
negeri dan daerah.
 
Sambutan kali ini juga diserikan dengan pameran
daripada agensi-agensi Kerajaan, Swasta dan Badan
Bukan Kerajaan (NGOs). Terdapat pelbagai pengisian
yang disediakan dalam program ini khususnya untuk
memberi kefahaman dan pengetahuan mengenai usaha
pemuliharaan alam sekitar di Malaysia dan Selangor
khususnya.



Majlis ApresiasiMajlis ApresiasiMajlis Apresiasi
J a s a m u  D i k e n a n gJ a s a m u  D i k e n a n g

13
November Hotel Le Meridien, Putrajaya

Bertempat di Hotel Le Méridien Putrajaya telah diadakan Majlis Apresiasi Jasamu Dikenang
yang berlangsung pada 13 November 2021. Majlis yang diadakan ini adalah bagi menghargai
jasa dan sumbangan oleh bekas pegawai-pegawai di bawah Pentadbiran Kerajaan Negeri
Selangor sepanjang perkhidmatan di negeri ini.

YAB Dato’ Seri Amirudin Shari, Dato’ Menteri Besar Selangor, YAB Dato’ Seri telah
menyampaikan rasa gembira dengan komitmen dan khidmat bakti yang telah diberikan oleh
semua pegawai dan kakitangan yang telah berkhidmat di Pentadbiran Kerajaan Negeri
Selangor. Dalam mendepani Pandemik COVID-19 yang meningkat, pegawai dan kakitangan
tetap memastikan setiap tugasan dapat dilaksanakan walau berhadapan dengan Perintah
Kawalan Pergerakan Bersyarat (PKPB).

YAB Dato’ Menteri Besar juga menekankan agar semua penjawat awam di Negeri Selangor
perlu mempunyai nilai ketelusan dan amanah dalam melaksanakan tugas. Ini bagi
membolehkan masyarakat umum dapat melihat penjawat awam bukan sahaja komited dalam
menjalankan tugas bahkan juga dapat memberikan mutu perkhidmatan yang terbaik kepada
masyarakat

PENYERAHAN WATIKAH PELANTIKAN

PENGERUSI MAJLIS PENGURUSAN


KOMUNITI KAMPUNG (MPKK) 
2022-2023




Seramai 77 individu telah menerima watikah
pelantikan sebagai Pengerusi Majlis
Pengurusan Komuniti Kampung (MPKK) bagi
penggal 2022-2023 seluruh Selangor. Majlis
penyampaian watikah disempurnakan EXCO
Pembangunan Kampung Baru, YB Tuan Ng Sze
Han di Pusat Konvensyen Shah Alam (SACC).

Menurut YB Ng Sze Han dalam ucapan
memaklumkan, MPKK tidak lagi boleh dilihat
sebagai orang tengah antara akar umbi dan
pihak berkuasa dalam penyampaian maklumat d

O K T - D I S  2 0 2 1

22
November 

Auditorium, Dewan Jubli Perak

dan penyelesaian isu semasa sahaja, tetapi juga harus memainkan peranan sebagai pencetus
pembangunan sosial dan ekonomi di kampung masing-masing. 

Sze Han turut menasihatkan individu yang baharu
dilantik dapat menjalankan tugas dengan
bertanggungjawab dan sentiasa merujuk dengan
orang yang lebih berpengalaman bagi sebarang
urusan berkaitan serta turut melibatkan golongan
muda supaya gerak kerja menjadi lebih tangkas
dengan idea yang segar.

“Tahniah diucapkan kepada semua dan
anda adalah wakil Kerajaan Negeri bagi
memastikan Kampung Baru/Bagan dan
Tersusun dapat membangun seiring
dengan kepesatan pembangunan negeri,”
katanya ketika berucap pada majlis
tersebut. 

Pada majlis sama, turut dilantik tujuh
pegawai perhubungan Kampung Baru
bagi penggal 2022-2023.

MAJLIS PELANCARAN OACP DAN FORUM
INTEGRITI SPRM BERSAMA KERAJAAN
NEGERI SELANGOR
“INTEGRITI MEMACU KECEMERLANGAN”

Pentadbiran Kerajaan Negeri Selangor sentiasa berusaha menjaga integriti pegawai dan
kakitangannya bagi mengelakkan gejala rasuah dalam jabatan berlaku. Dengan penuh rasa
tanggungjawab untuk membendung perkara ini, satu inisiatif telah dibuat dengan
mengadakan Forum Integriti Suruhanjaya Pencegahan Rasuah Malaysia (SPRM) Bersama
Kerajaan Negeri Selangor yang bertemakan “Integriti Memacu Kecemerlangan”.

Pihak SPRM telah menghasilkan Pelan Antirasuah Organisasi (OACP) untuk dijadikan
panduan kepada semua penjawat awam. Pelan OACP ialah suatu dokumen dasar antirasuah
di peringkat organisasi yang bertujuan untuk menangani permasalahan dan kelemahan
berkaitan rasuah, tadbir urus dan integriti dalam sesuatu organisasi.

22
November 

Auditorium, Dewan Jubli Intan

Program telah dirasmikan oleh YB Dato’ Hj. Haris
Kasim, Setiausaha Kerajaan Negeri Selangor
mewakili YAB Dato’ Menteri Besar Selangor, serta
dihadiri oleh Datuk Seri Norazlan Mohd Razali,
Timbalan Ketua Pesuruhjaya (Pencegahan)
Suruhanjaya Pencegahan Rasuah Malaysia (SPRM),
Ahli-Ahli Majlis Mesyuarat Kerajaan Negeri
Selangor, YBrs. Tn Haji Mohamad Zahri bin
Samingon, Timbalan Setiausaha Kerajaan Negeri 
Selangor (Pengurusan) dan YBhg. Dato’ Alias
Salim, Pengarah SPRM Negeri Selangor.

https://www.selangor.gov.my/index.php/edirectory/staff/21

DYTM RAJA MUDADYTM RAJA MUDADYTM RAJA MUDA



SELANGOR BERKENANSELANGOR BERKENANSELANGOR BERKENAN




MENCEMAR DULIMENCEMAR DULIMENCEMAR DULI



MENINJAU OPERASIMENINJAU OPERASIMENINJAU OPERASI




KOORDINASI BANTUANKOORDINASI BANTUANKOORDINASI BANTUAN



BANJIR SSOCBANJIR SSOCBANJIR SSOC












Semasa banjir ini melanda, ribuan mangsa yang
terperangkap tidak dapat menyelamatkan diri dan
barang berharga disebabkan peningkatan air yang
sangat cepat telah menenggelamkan rumah.
Sementara yang berada di luar pula tidak dapat
pulang ke rumah masing-masing di Shah Alam
dan Klang kerana jalan-jalan utama termasuk
Lebuhraya Persekutuan, Lebuhraya Lembah Klang
Utara (NKVE) dan Lebuharaya Lingkaran Tengah
(ELITE) terputus akibat ditenggelami air.

22
November

Auditorium, Dewan Jubli Perak

Bencana Banjir yang melanda sekitar ibu
Negeri Selangor telah mendapat perhatian
DYTM Raja Muda Selangor, Tengku Amir Shah
Ibni Sultan Sharafuddin Idris Shah Alhaj. Banjir
yang melanda telah menyebabkan majoriti
beberapa kawasan dan jalan-jalan utama yang
menghubungkan kawasan tersebut terputus.
Bantuan bot terpaksa digunakan dalam operasi
menyelamat dan membawa mangsa ke Pusat
Pemindahan Sementara bagi mendapatkan
bantuan dan rawatan. 

Bagi mengetahui dengan lebih terperinci, DYTM Raja Muda Selangor, Tengku Amir Shah bersama
Brig Jen 10 Briged Para telah meninjau operasi koordinasi bantuan banjir di Smart Selangor C5i
Operations Centre (SSOC). Turut serta adalah YAB Dato' Seri Amirudin Shari, Dato’ Menteri Besar
Selangor, YB Dato’ Haji Haris Kasim, Setiausaha Kerajaan Negeri, YB Dr. Ahmad Fadzli bin Ahmad
Tajuddin, Pegawai Kewangan Negeri, Dr. Fahmi Ngah, Pengarah Urusan Smart Selangor Delivery
Unit (SSDU) dan Pengurusan Kanan Pejabat SUK.



Sesi Libat Urus Bersama Kerajaan Negeri
Selangor Bagi Penyediaan  

Rancangan Malaysia Kedua Belas

23
November 

Dewan Mentari 1, Movenpick Hotel

Bertempat di Movenpick Hotel telah diadakan Sesi
Roadshow Pasca Rancangan Malaysia Kedua Belas (RMKe-
12) Unit Perancang Ekonomi, Jabatan Perdana Menteri
Bersama Kerajaan Negeri Selangor. Roadshow tersebut
telah dipengerusikan bersama oleh YAB Dato’ Seri
Amirudin Shari, Dato’ Menteri Besar Selangor dan, YB
Dato’ Seri Mustapha Mohamed, Menteri di Jabatan Perdana
Menteri (Ekonomi). 

Dalam sesi tersebut dimaklumkan Negeri Selangor akan
menerima peruntukan sejumlah RM1.756 bilion untuk
membiayai projek sambungan dan projek baharu, bagi
tahun 2022 di bawah Rancangan Malaysia Ke-12 (RMK12). 

Menurut YAB Dato’ Menteri Besar Selangor, Kerajaan
Negeri telah memohon agar projek-projek berimpak tinggi
terutama melibatkan infrastruktur diutamakan kerana
Selangor adalah gedung ekonomi negara dan menyumbang
25% dari KDNK Malaysia. 

Menaik taraf jalan raya, jalan baharu di Serendah,
pembinaan pusat kardiologi Hospital Serdang dan
pembinaan Hospital Tanjung Karang adalah diantara
projek-projek sambungan yang akan diteruskan.



Kerajaan Persekutuan akan sentiasa mendukung usaha
Kerajaan Negeri Selangor dalam mencambahkan idea-idea
baru yang dapat mencipta nilai tambah kepada ekonomi
negara dan meningkatkan kemakmuran rakyat Selangor.
Penglibatan secara langsung daripada semua pihak yang
berkepentingan akan memastikan strategi pembangunan
negara yang dirancang lebih tersasar serta memenuhi
objektif dan matlamat Kemakmuran Bersama. 

Turut hadir di sesi libat urus ini ialah YB Dato’ Haji Haris
bin Kasim, Setiausaha Kerajaan Negeri Selangor, YB Ahli-
Ahli Majlis Mesyuarat Kerajaan Negeri Selangor serta
ketua-ketua jabatan dan agensi di bawah Kerajaan Negeri
dan Jabatan Persekutuan.

SESI PENYERAHAN HADIAH PERTANDINGAN IDEA KREATIFSESI PENYERAHAN HADIAH PERTANDINGAN IDEA KREATIF


(POSTER INFOGRAFIK)(POSTER INFOGRAFIK)

BERTEMAKAN “PANDEMIK COVID-19”BERTEMAKAN “PANDEMIK COVID-19”




real lygreats i te .com

23
November 

Bilik Mesyuarat Beringin, Pejabat SUK

Telah berlangsung sesi penyerahan hadiah Pertandingan
Idea Kreatif (Poster Infografik) Program-Program Yang
Melibatkan Kerajaan Negeri Selangor. Pertandingan ini
bertemakan “Pandemik COVID-19”.

Penyerahan hadiah telah disampaikan oleh YBrs. Tuan
Haji Mohamad Zahri bin Samingon, Timbalan Setiausaha
Kerajaan (Pengurusan), diiringi Puan Nor Azurah binti
Nasir, Setiausaha Bahagian (Bahagian Korporat).

PEMENANG PERTANDINGAN :-
Johan🥇
Muhammad Dinie Ammar bin Azlam

Naib Johan🥈
Nurul Fatihah binti Abdul Halim

Tempat Ketiga🥉
Nelly Deborah binti Taipin

Hadiah Khas Juri🏅
1. Liyana Azira binti Mohammad Azmi
2. Nur Samirah Husna binti Zamri
3. Nurfaez Azwany binti Norfadzly

Terima kasih diucapkan atas penyertaan dan Setinggi-tinggi Tahniah diucapkan kepada para
pemenang.



Arowwai Industries Remote
Jobs Pay Better

MESYUARAT KEDUA PENGGALMESYUARAT KEDUA PENGGALMESYUARAT KEDUA PENGGAL 



KEEMPAT DEWAN NEGERIKEEMPAT DEWAN NEGERIKEEMPAT DEWAN NEGERI 




SELANGOR KEEMPAT BELASSELANGOR KEEMPAT BELASSELANGOR KEEMPAT BELAS 



TAHUN 2021TAHUN 2021TAHUN 2021




26 November Dewan Undangan Negeri

SelangorDisember -9

Mesyuarat Kedua (Bajet) Penggal Keempat Dewan
Negeri Selangor Yang Keempat Belas Tahun 2021
setelah bersidang penuh selama 10 hari bermula 26
November 2021 sehingga 9 Disember 2021.

Pada 26 November 2021, Dato' Menteri Besar
Selangor, YAB Dato Seri Amirudin Shari telah
membentangkan Belanjawan Selangor 2022 dengan
Tema ‘Kita Selangor: Negeri Tahan Uji, Mengangkat
Martabat Insani’. 

Persidangan pada kali ini menyaksikan
sebanyak 5 Rang Undang-Undang telah
dibentangkan dan diluluskan di Dewan
Negeri Selangor iaitu Rang Undang-
Undang Enakmen Perbekalan 2022,
Rang Undang-Undang Enakmen
Peruntukan Diraja (Pindaan) 2021, Rang
Undang-Undang Tubuh Kerajaan
Selangor (Pindaan) 2021, Rang Undang-
Undang Majlis Perbandaran Kuala
Selangor 2021 dan Rang Undang-
Undang Majlis Perbandaran Hulu
Selangor 2021.

Sebanyak Dua Belas (12) Usul telah
diluluskan di Dewan Negeri Selangor
termasuklah Usul Bajet Peruntukan
Pembangunan 2022, Usul Dasar Belia
Selangor 2020 dan sebanyak 10 Usul
Penyata Jawatankuasa Pilihan / Pilihan
Khas Dewan Negeri Selangor yang
membincangkan pelbagai isu dan
perkara yang berkaitan urustadbir
Kerajaan Negeri.

Persidangan yang berlangsung penuh ini pada
kali ini menunjukkan keseriusan Kerajaan
Negeri dalam membawa agenda pembangunan
negeri dan memelihara kepentingan rakyat
Negeri Selangor Darul Ehsan. 

Semua pihak yang terlibat semasa Mesyuarat
Kedua Penggal Keempat Dewan Negeri
Selangor Yang Keempat Belas Tahun 2021 ini
ternyata telah berjaya melaksanakan
persidangan pada kali ini berdasarkan
Prosedur Operasi Standard (SOP) yang
ditetapkan oleh urusetia Persidangan seperti
pelaksanaan Ujian Saliva COVID-19 secara
berkala dan memberikan pelaporan
sewajarnya, pemakaian pelitup muka,
pengambilan suhu badan, pendaftaran
kemasukan di kaunter urusetia persidangan
serta mengikuti secara dalam talian bagi
jabatan / agensi tertentu yang tidak dapat hadir
secara fizikal ke bangunan Dewan Negeri
Selangor.

Terima kasih di atas komitmen yang terbaik.



Istiadat
PENGANUGERAHAN/PENGURNIAANPENGANUGERAHAN/PENGURNIAAN


DARJAH DAN BINTANG KEBESARANDARJAH DAN BINTANG KEBESARAN



NEGERI SELANGOR SEMPENANEGERI SELANGOR SEMPENA


MENYAMBUT ULANG TAHUN HARIMENYAMBUT ULANG TAHUN HARI



KEPUTERAAN YANG KE-75 DYMM SULTANKEPUTERAAN YANG KE-75 DYMM SULTAN


SELANGORSELANGOR





27 & 29
November 

Balairung Istana Alam Shah, Klang

Duli Yang Maha Mulia Sultan Selangor Sultan
Sharafuddin Idris Shah berkenan
mengurniakan darjah dan bintang kebesaran
kepada 180 penerima pada Istiadat
Pengurniaan Darjah dan Bintang Kebesaran
Sempena Ulang Tahun Keputeraan baginda
ke-75 di Balairung Istana Alam Shah.

Berangkat sama ke istiadat tersebut ialah,
Duli Yang Maha Mulia Tengku Permaisuri
Norashikin, Tengku Permaisuri Selangor dan
Duli Yang Teramat Mulia Tengku Amir Shah,
Raja Muda Selangor.

Istiadat berlangsung selama dua hari iaitu
pada 27 November 2021 dan 29 November
2021, diadakan dalam suasana ketertiban
istiadat mengikut pematuhan prosedur
operasi standard (SOP) yang ditetapkan bagi
pencegahan wabak COVID-19.

Pada hari pertama istiadat, seramai 29 individu
menerima Darjah Kebesaran Setia-Sultan
Sharafuddin Idris Shah (S.I.S.), 39 Ahli Mahkota
Selangor (A.M.S.), seramai 40 individu menerima
Darjah Kebesaran Dato’ Setia Sultan Sharafuddin
Idris Shah (S.S.I.S.) 11 individu menerima Darjah
Kebesaran Dato’ Paduka Mahkota Selangor
(D.P.M.S.), 16 individu menerima Darjah Kebesaran
Dato’ Sultan Sharafuddin Idris Shah (D.S.I.S.), dan
30 individu menerima Darjah Kebesaran Setia
Mahkota Selangor (S.M.S.)

Manakala pada hari kedua pula seramai  28
individu yang dianugerahkan Darjah
Kebesaran Setia-Sultan Sharafuddin Idris
Shah (S.I.S), seramai 39 individu menerima
Darjah Kebesaran Ahli Mahkota Selangor
(A.M.S) seramai 40 individu penerima dan
Darjah Kebesaran Ahli-Sultan Sharafuddin
Idris Shah (A.I.S.) dan 10 lagi individu turut
dikurniakan Bintang Perkhidmatan
Cemerlang (B.P.C.) sempena ulang tahun
keputeraan baginda.

Terdahulu, istiadat tersebut sepatutnya
berlangsung pada 11 Disember 2020 lalu,
namun terpaksa ditangguhkan akibat
Perintah Kawalan Pergerakan (PKP).

29
November 

Hotel Wyndham Acmar, Klang

Melentur buluh biarlah dari rebungnya. Seringkali didengari kata azimat ini setiap kali
berbicara di dalam peranan kerajaan dalam melahirkan mahasiswa yang berkaliber dan
mampu berdaya saing mendepani arus pemodenan negara. Pembangunan mahasiswa
memainkan peranan penting dalam memastikan pembangunan sesebuah negeri. Mahasiswa
juga merupakan aset penting pemimpin masa akan datang dan generasi muda penentu
masa hadapan.

Justeru itu, Program Dialog Menteri Besar Selangor Bersama Pimpinan Mahasiswa Negeri
Selangor telah diadakan. Program ini merupakan satu inisiatif yang diambil oleh kerajaan
negeri dalam mewujudkan jaringan kerjasama di antara mahasiswa dan kerajaan negeri
untuk pembangunan mahasiswa yang sistematik dan komprehensif.

Program yang diadakan di Hotel Wyndham Acmar, Klang telah dirasmikan oleh YAB Dato’
Seri Amirudin Shari, Dato’ Menteri Besar Selangor. Hadir bersama Tuan Haji Mohamad Zahri
bin Samingon, Timbalan Setiausaha Kerajaan (Pengurusan), Puan Siti Azrah bin Mohd
Ibrahim, Setiausaha Bahagian, Bahagian Pengurusan Sumber Manusia, Pensyarah-
pensyarah Institusi Pengajian Tinggi Awam dan Swasta Negeri Selangor, serta Pemimpim-
pemimpin Mahasiswa daripada Institusi Pengajian Tinggi Awam dan Swasta Negeri
Selangor.



Tujuan program ini diadakan adalah untuk memberi penerangan mengenai halatuju
pembangunan Negeri Selangor ke arah Smart State 2025, mewujudkan jaringan kerjasama di
antara Kerajaan Negeri dengan Pimpinan Mahasiswa di Negeri Selangor dan memberi
pendedahan kepada mahasiswa bagi memperkasakan mahasiswa dalam aspek kepimpinan
anak Selangor. 

Dalam program ini juga, Pimpinan Mahasiswa di Negeri Selangor dapat berdiskusi secara
langsung bersama YAB Dato’ Seri Amirudin Shari dalam sesi dialog yang diadakan. Selesai
sesi dialog tersebut, majlis diteruskan dengan serahan sumbangan yang diserahkan oleh
YAB Dato’ Seri Amirudin Shari kepada Pimpinan Mahasiswa di Negeri Selangor.

Diharapkan, program ini dapat membakar semangat mahasiswa Negeri Selangor agar
menjadi mahasiswa yang holistik, berketerampilan, berani dan berkaliber bukan sahaja
dalam bidang pendidikan malahan terus berjaya dalam bidang yang akan diceburi pada masa
hadapan. 

MAJLIS PENYERAHAN PROJEK SIAPMAJLIS PENYERAHAN PROJEK SIAPMAJLIS PENYERAHAN PROJEK SIAP



MENGGANTIKAN JAMBATAN LAMA DIMENGGANTIKAN JAMBATAN LAMA DIMENGGANTIKAN JAMBATAN LAMA DI



KG RANTAU PANJANG, BESTARI JAYA,KG RANTAU PANJANG, BESTARI JAYA,KG RANTAU PANJANG, BESTARI JAYA,



DAERAH KUALA SELANGORDAERAH KUALA SELANGORDAERAH KUALA SELANGOR
09

Disember 
Kg Rantau Panjang, Bestari Jaya 

Pada sebelah pagi telah berlangsungnya Majlis Penyerahan
Siap Projek Menggantikan Jambatan Lama di Kg Rantau
Panjang, Daerah Kuala Selangor yang disempurnakan oleh
Timbalan Pengarah Seksyen Agihan dan Pembangunan
UPEN Tuan Ahmad Zaki bin Yusof. Majlis turut dihadiri oleh
wakil Jabatan Kerja Raya (JKR) Negeri Selangor Tuan Abu
Hanifah bin Misdar@Ishak Jurutera Awam Kanan Bahagian
Jalan serta Tuan Jurutera Daerah Kuala Selangor Tuan Ir Ts.
Nur Hafidzan bin Idris yang turut sama menyaksikan
simbolik penyerahan projek. 

Pembinaan Jambatan sepanjang 2.1KM ini menelan kos
sebanyak RM23.1juta telah dapat menjimatkan masa dan
jarak perjalanan kepada penduduk setempat daripada 12KM
kepada 3KM. 

Kerajaan Negeri merakamkan setinggi penghargaan kepada
pihak Jabatan Kerja Raya Negeri Selangor sebagai agensi
pelaksana projek dan pihak Kontraktor ARCON Sdn Bhd
serta juruperunding MOHIS Sdn Bhd yang telah memastikan
projek ini dapat disiapkan walaupun dalam tempoh
pandemik.

Pentadbiran Kerajaan Negeri sentiasa mengambil inisiatif
dan memastikan perkhidmatan jalanraya di Negeri Selangor
berada pada tahap yang terbaik, juga dapat memberi
keselesaan dan Keselamatan pengguna selain menjadi
penyumbang kepada perkembangan ekonomi yang lebih
mampan untuk warga penduduk di Negeri Selangor.

Disember 

Bilik Mesyuarat Bunga Tanjung, Majlis Bandaraya Petaling Jaya (MBPJ)

Bahagian Korporat Pejabat SUK Selangor bersama-sama Majlis Bandaraya Petaling Jaya (MBPJ) selaku
hos pada kali ini telah mengadakan Mesyuarat Penyelarasan Pentadbir Tanah Daerah Dan Pihak
Berkuasa Tempatan. 

Mesyuarat dimulakan seawal 8.30 pagi dengan kehadiran YB Dato’ Hj. Haris bin Kasim, Setiausaha
Kerajaan Negeri Selangor ke Bilik Mesyuarat Bunga Tanjung, MBPJ yang disambut oleh Pentadbir
Daerah dan Datuk Bandar / Yang Dipertua dan ketua-ketua jabatan yang berkaitan. 

Mesyuarat ini merupakan satu medium bagi Pengurusan Tertinggi iaitu YB Setiausaha Kerajaan Negeri
Selangor sebagai Pentadbir Negeri Selangor dengan ketua jabatan di peringkat pelaksana iaitu
Pentadbir Daerah dan Datuk Bandar / Yang Dipertua untuk memantau dan memastikan kualiti sistem
penyampaian perkhidmatan jabatan dan agensi kerajaan adalah yang terbaik sehingga ke peringkat
akar umbi. 

9,800

12

Majlis Penyampaian Hadiah Bagi Pemenang

Majlis Persada Inovasi Perkhidmatan Awam


Negeri Selangor 2021 dan 
Anugerah Inovasi Negeri Selangor 2021

21
Disember 

Kuala Lumpur Convention Centre

Bahagian Korporat, Pejabat Setiausaha Kerajaan Negeri
Selangor telah dijemput oleh Bahagian Pengurusan
Sumber Manusia, Pejabat Setiausaha Kerajaan Negeri
Selangor melalui Jawatankuasa Tetap Pendidikan untuk
menyertai The 2nd Selangor R&D And Innovation Expo
(SRIE) 2021 sempena Selangor International Business
Summit (SIBS) 2021 pada 18 hingga 21 November 2022
bertempat di Kuala Lumpur Convention Centre (KLCC).

Sehubungan dengan itu, Bahagian Korporat telah menjemput
pemenang Majlis Persada Inovasi Perkhidmatan Awam Negeri
Selangor 2021 terdiri daripada 12 kumpulan manakala Anugerah
Inovasi Negeri Selangor 2021 pula sebanyak 18 kumpulan/ individu 

daripada pelbagai kategori seluruh Negeri Selangor
untuk menyertai pameran dan kemuncaknya adalah
majlis penyampaian hadiah pada 21 November 2021
bersekali dengan Majlis Penutup SRIE 2021. 

Majlis ini diadakan sebagai satu pengiktirafan
kepada para pemenang Majlis Persada Inovasi
Perkhidmatan Awam Negeri Selangor 2021
(MPIPANS) 2021 dan Anugerah Inovasi Negeri
Selangor (AINS) 2021. Majlis penutup telah
disempurnakan oleh YB Dato’ Teng Chang Khim
selaku EXCO Industri dan Perdagangan Negeri
Selangor mewakili YAB Dato’ Menteri Besar
Selangor seterusnya menyampaikan anugerah
kepada para pemenang.

Selain daripada pemenang MPIPANS & AINS
2021, majlis ini turut menjadi medium
penyampaian hadiah bagi pertandingan
Research & Development anjuran Bahagian
Pengurusan Sumber Manusia Pejabat Setiausaha
Kerajaan Negeri Selangor serta pertandingan
STEM AR National Challenge 2021 anjuran
bersama Pusat Pembangunan Kemahiran
Teknikal Negeri Selangor (STDC) dan Apple
Profesional Learning Malaysia (APLM).



SESI TEH TARIK PEGAWAI KANAN
PEJABAT SUK SELANGOR



B E R S A M A  Y B  S E T I A U S A H A  K E R A J A A N  N E G E R I  S E L A N G O R

21
Disember 

Tingkat 21, Bangunan Sultan Salahuddin Abdul Aziz Shah

Sesi teh tarik Pegawai Kanan Pejabat SUK Selangor bersama YB Setiausaha Kerajaan Negeri
Selangor adalah sesi perjumpaan santai YB Dato' Haji Haris bersama pegawai-pegawai kanan
yang diadakan di ruang legar bahagian luar di tingkat 21, Bangunan Sultan Salahuddin Abdul
Aziz Shah.

Dalam sesi ini Bahagian Korporat sebagai penyelaras telah melibatkan kesemua pegawai kanan
di kedua-dua sayap Pentadbiran Setiausaha Kerajaan Negeri Selangor iaitu Sayap Pengurusan
dan Sayap Pembangunan. 

YB Setiausaha Kerajaan Negeri Selangor mengambil peluang ini untuk menyampaikan hasrat dan
amanat beliau kepada pegawai kanan agar sentiasa mengambil langkah proaktif dalam
menjalankan dan menyelesaikan tugas. Pegawai kanan juga dipesan agar menyampaikan
pesanan kepada kakitangan di jabatan masing-masing, agar sentiasa cakna dengan perubahan
dan isu semasa di Negeri Selangor dalam usaha memberikan perkhidmatan yang terbaik.

Disember 

MAJLIS PELANCARANMAJLIS PELANCARANMAJLIS PELANCARAN



SELANGOR BANGKITSELANGOR BANGKITSELANGOR BANGKIT







21 Foyer Pejabat SUK Selangor

Kerajaan negeri memperuntukkan RM100 juta untuk ikhtiar Selangor Bangkit susulan banjir teruk
yang melanda negeri ini di mana RM 20 juta bagi operasi pembersihan dan pemulihan manakala RM
80 juta bagi pembinaan semula infrastruktur.

YAB Dato’ Seri Amirudin Shari, Dato’ Menteri Besar Selangor berkata peruntukan itu termasuk
bantuan RM10,000 kepada waris mangsa yang meninggal dunia akibat banjir serta bantuan RM1,000
setiap keluarga yang terkesan bencana banjir.

Beliau berkata, untuk memastikan kesemua usaha yang dilaksanakan adalah tersasar dan optimum,
Ahli Majlis Mesyuarat Kerajaan Negeri (MMKN) akan bertugas sebagai focal point bagi setiap aspek
seperti menyelaras bantuan sukarelawan, pertubuhan belia, kebajikan, pembersihan, pemulihan
infrastruktur, bantuan kesihatan dan pemantauan Pusat Pemindahan Sementara (PPS).

Mengulas lanjut, menerusi Selangor Bangkit, Kerajaan Negeri bersetuju untuk memberi pelepasan bil
air selama sebulan kepada akaun-akaun yang terkesan dengan bencana banjir.

"Kerajaan negeri juga bersetuju untuk mengumumkan
penangguhan bayaran balik pinjaman selama dua
bulan kepada semua usahawan HIJRAH Selangor yang
terkesan akibat banjir dengan implikasi kewangan
berjumlah RM15 juta," katanya.

Sementara itu, pada sidang media berkenaan, Dato’
Seri Amirudin turut mengumumkan pelancaran Tabung
Ikhtiar Selangor Bangkit dan mengalu-alukan
sumbangan dari syarikat swasta, korporat dan GLC
serta individu untuk sama-sama menyumbang ke arah
pemulihan kawasan yang terjejas dengan musibah
banjir. Sebagai permulaan, Dato’ Menteri Besar
Selangor menyumbang satu bulan gaji kepada tabung
ini.

YANG DI-PERTUAN AGONG 

S A N T U N I  M A N G S A  B A N J I R  D I  S H A H  A L A M




25
Disember 

Pusat Pemindahan Sementara (PPS), CIAST

Yang di-Pertuan Agong, Al-Sultan Abdullah Ri'ayatuddin Al-Mustafa
Billah Shah pada Sabtu berkenaan mencemar duli melawat mangsa
banjir di Pusat Pemindahan Sementara (PPS) Pusat Latihan
Pengajar dan Kemahiran Lanjutan (CIAST), Seksyen 19.

Seri Paduka Baginda turut berkenan mengurniakan bantuan
berbentuk barang keperluan harian dan sumbangan wang tunai
kepada mangsa banjir. 

Turut mengiringi, DYTM Tengku Amir Shah Ibni Sultan Sharafuddin
Idris Shah, Raja Muda Selangor, YAB Dato’ Seri Amirudin Shari,
Dato’ Menteri Besar Selangor, YB Senator Tengku Datuk Seri Zafrul
Tengku Abdul Aziz, Menteri Kewangan, dan Panglima Angkatan
Tentera Malaysia (ATM), Jeneral Tan Sri Affendi Buang dan YB
Dato' Haji Haris bin Kasim, Setiausaha Kerajaan Negeri Selangor.

PPS tersebut menempatkan 149 mangsa daripada 39
keluarga yang terdiri daripada 82 lelaki dan 67
wanita.

Seri Paduka Baginda turut dijadualkan melawat ke
Masjid Taman Seri Muda selepas selesai mencemar
duli di PPS tersebut.

PembentanganPembentanganPembentangan
Belanjawan NegeriBelanjawan NegeriBelanjawan Negeri

Selangor Bagi Tahun 2022Selangor Bagi Tahun 2022Selangor Bagi Tahun 2022
26

November
Dewan Negeri Selangor

Kerajaan Selangor telah membentangkan anggaran
perbelanjaan Belanjawan 2022 berjumlah RM2.343 bilion
merangkumi RM1.22 bilion atau 52 peratus bagi
perbelanjaan mengurus dan RM1.123 bilion atau 48
peratus untuk perbelanjaan pembangunan.

Menurut YAB Dato’ Seri Amirudin Shari, Dato’ Menteri
Besar Selangor, ketika membentangkan belanjawan di
Dewan Negeri Selangor berkata dengan mengambil kira
jangkaan hasil negeri yang berjumlah RM2.1 bilion dan
anggaran perbelanjaan berjumlah RM2.323 bilion,
Belanjawan 2022 akan mengalami defisit berjumlah RM293
juta. 

Belanjawan Selangor 2022 membabitkan
lima teras yang membawa kepada
pertumbuhan ekonomi berimpak tinggi,
membangun masyarakat penyayang,
mengukuhkan agenda kesihatan awam,
mewujudkan persekitaran hijau serta
mengoptimumkan digitalisasi di seluruh
Selangor.

Beliau turut mengumumkan Bantuan Khas
Kewangan kepada penjawat awam sebanyak
satu bulan dengan minimum RM1,000 akan
disalurkan pada 29 Disember, membabitkan
implikasi kewangan sebanyak RM37.5 juta.

Bantuan itu disalurkan bagi menghargai
usaha serta komitmen penjawat awam yang
tidak kenal erti penat lelah bersama-sama
dalam memastikan perkhidmatan kerajaan
negeri kekal efisien dan berkesan.

Bertempat di Ruang Legar, Pejabat Dewan Negeri
Selangor telah berlangsungnya Majlis Pelancaran
Tabung Ikhtiar Selangor Bangkit oleh YAB Dato’ Seri
Amirudin Shari, Dato’ Menteri Besar Selangor. Majlis
ini diadakan bertujuan sebagai menyelaras
sumbangan kewangan daripada agensi-agensi
kerajaan negeri dan luar serta individu kepada
kerajaan negeri Selangor dalam menghadapi pasca
musibah banjir.

Program tersebut turut dihadiri oleh YAB Dato’ Seri
Haji Muhammad Sanusi bin Md Nor, Menteri Besar
Kedah, YB Dato’ Kaya Setia Dato' Haji Nazran bin
Muhammad, Setiausaha Kerajaan Negeri Kelantan
merangkap Yang Dipertua Majlis Orang-orang Besar
Diraja Negeri Kelantan, YB Dato’ Haji Isahak bin
Murad, Pegawai Kewangan Negeri Kedah, Ahli-ahli
Majlis Mesyuarat Kerajaan Negeri Selangor dan Yang
Mulia Tengku Kaya Perkasa Dato' Dr. Tengku
Muhamed Faziharudean bin Tengku Feissal,
Timbalan Setiausaha Kerajaan (Pembangunan)
Negeri Kelantan.

27
Disember 

Ruang Legar, Pejabat Dewan Negeri
Selangor

Penyerahan Bantuan TabungPenyerahan Bantuan TabungPenyerahan Bantuan Tabung 



Iktiar Selangor BangkitIktiar Selangor BangkitIktiar Selangor Bangkit



YB Puan Rodziah Ismail, Exco Perumahan,
Kesejahteraan Bandar & Pembangunan Usahawan
Negeri Selangor mengiringi YAB Dato’ Seri
Amirudin Shari untuk bersama-sama menerima
simbolik penyerahan sumbangan berupa cek cura.
YAB Dato’ Seri Haji Muhammad Sanusi bin Md Nor,
Menteri Besar Kedah, mendahului penyerahan
sumbangan tersebut diikuti YB Dato’ Kaya Setia
Dato' Haji Nazran bin Muhammad merangkap Yang
Dipertua Majlis Orang-orang Besar Diraja Negeri
Kelantan seterusnya Encik Daud bin Abd Rahman,
Ketua Pegawai Operasi Menteri Besar Selangor
(Pemerbadanan), Tuan Haji Suhaimi Kasdon, Ketua
Pegawai Operasi, Perbadanan Kemajuan Negeri
Selangor (PKNS), Tuan Haji Rosli Ismail, Ketua
Pegawai Operasi-Persekitaran, Worldwide Holdings
Bhd., Dr. Mohammad Khairil bin Mohamad Razi,
Ketua Pegawai Eksekutif, Perbadanan Kemajuan
Pertanian Selangor (PKPS), Puan Wendy Lim,
Pengurus Besar, Oriental Interest Berhad, Encik
Amal Abdul Aziz, Pengurus Besar, LBS Foundation
dan Encik Faris Ghazali, Pegawai Utama, InfraSel.

Semoga dengan sumbangan yang diberikan ini
dapat disalurkan dan membantu dalam meringankan
beban mangsa-mangsa banjir yang terjejas.

P E J A B A T  S E T I A U S A H A  K E R A J A A N  N E G E R I  S E L A N G O R  / /  B U L E T I N  O K T - D I S  / /  2 0 2 1

BANGUNAN SULTAN SALAHUDDIN ABDUL AZIZ SHAH, 40503, SHAH ALAM,

SELANGOR DARUL EHSAN

TEL: 03-55447000

s e l a n g o r . g o v . m y

@ p e j a b a t s u k s e l a n g o r

@ p e j a b a t s u k s e l a n g o r

